
REPUBLIKA E KOSOVËS                                                    KOMUNA E LIPJANIT

REPUBLIKA KOSOVA                                                         OPŠTINA LIPLJAN

REPUBLIC OF KOSOVA                                                      MUNICIPALITY OF LIPJAN

__________________________________________________________________________                                                                                                   
Në bazë të nenit 58 të Ligjit për Vetëqeverisjen Lokale Nr.03/ L-040, Gazeta Zyrtare e Republikës së Kosovës, nr.28 e datës 4 qershor 2008 dhe nenit 40 të Statutit të Komunës së Lipjanit 15Nr. 110 – 78095 i datës 24.12.2021,  Kryetari i Komunës  propozon :

Në bazë të neneve 11, 12 par.12.2 shkronja c), 16 dhe 17 të Ligjit për Vetëqeverisjen Lokale Nr.03/L-040, Gazeta Zyrtare e Republikës së Kosovës, nr.28 e datës 4 qershor 2008, nenit 15 shkronja a) dhe f) të Ligjit nr. 03/l-049 për Financat e Pushtetit Lokal Nr.03/L-049, Gazeta Zyrtare e Republikës së Kosovës nr. 27 e datës 03.06.2008, nenit 7 paragrafi 1 dhe 2 të Ligjit nr.05/L-087 për Kundërvajtje, Gazeta Zyrtare e Republikës së Kosovës nr.338 shtator 2016, nenit 2 dhe 7 të Ligjit Nr.05/L-088 për Rregullat e Trafikut Rrugor, Gazeta Zyrtare e Republikës së Kosovës nr 6 e datës 18 mars 2024 si dhe neneve 9 dhe 20 të Statutit të Komunës së Lipjanit Lipjanit 15Nr. 110 – 78095 i datës 24.12.2021, Kuvendi i Komunës së Lipjanit në mbledhjen e datës _______2026, miratoi këtë 

PROJEKT
RREGULLORE

PËR ORGANIZIMIN DHE SHFRYTËZIMIN E PARKINGJEVE PUBLIKE NË QYTETIN E LIPJANIT
I. DISPOZITAT E PËRGJITHËSHME
Neni 1
Qëllimi

Qëllimi i kësaj Rregulloreje është përcaktimi i kushteve dhe kritereve për mënyrën e organizimit dhe shfrytëzimit të parkingjeve publike në qytetin e Lipjanit, (në vazhdim të tekstit parkingjet).
Neni 2

Hapësirat publike për parkim

Hapësirat publike për parkim janë hapësirat e dedikuara për parkimin e automjeteve përkatësisht Parkingu nëntokësor dhe parkingjet tjera publike të cilat gjenden në qytetin e Lipjanit.
II. SHFRYTËZIMI, REZERVIMI I PARKINGJEVE DHE MËNYRA E PAGESËS
Neni 3

Shfrytëzimi i parkingjeve 
1.Shfrytëzues i parkingjeve sipas dispozitave të kësaj Rregulloreje konsiderohet vozitësi ose pronari i një automjeteti i cili e ka parkuar automjetin në parking.
2. Parkingjet mund ti shfrytëzojnë automjetet që i plotësojnë kushtet teknike dhe dimensionale.

3. Shfrytëzuesi i parkingjeve është i obliguar që:
3.1 Të përdorë vendin e parkingut në përputhje me sinjalizimin vertikal dhe horizontal me të cilin është shënuar vendi i parkimit,

3.2 Të veprojë në përputhje me kufizimin e kohës së shfrytëzimit të hapësirës së parkimit,

3.3 Të paguajë përdorimin e hapësirës së parkimit sipas kohës së shfrytëzimit, në mënyrën e përcaktuar dhe sipas çmimeve të vlefshme pas kohës së fillimit.
3.4 Të mos dëmtojë asetet brenda hapësirës së parkingut,
3.5 Të mos hudhë mbeturina në hapësirën e parkingut,

3.6 Të veprojë në përputhje me udhëzimet e personave përgjegjës të Kompanisë së angazhuar nga Komuna për mirëmbajtjen dhe menaxhimin e hapësirës së parkingut.

3.7 Të respektoj kohën e lejuar për parkim,


Neni 4

Rezervimi i vendparkingjeve 
1. Rezervimi i vendparkigjeve do të aplikohet si vijon:
1.1 Për veturat zyrtare të Komunës (në parkingun nëntokësor).
 1.2 Për personat me aftësi të kufizuara të kategorizuar me vendim mjekësor 
1.3 Me rastin e ndonjë organizimi me interes të përgjithshëm për Komunën mund të rezervohen numër edhe më i madh i vendparkingjeve me vendim të veçantë të Kryetarit të Komunës. 
3. Numri i rezervuar për parkimin e automjeteve autotaksi përcaktohet me Vendim të Kryetarit të Komunës.
Neni 5
Mënyra e pagesës

1. Për shfrytëzimin e vendparkingut shfrytëzuesi është i obliguar ta paguajë çmimin e parkimit varësisht nga koha e shfrytëzimit. 
2. Mënyra e pagesës dhe vlera e taksave përcaktohet me Rregulloren për Taksa dhe Gjoba Komunale.
III.MËNYRA E ORGANIZIMIT TË PARKINGJEVE PUBLIKE
Neni 6
Funksionimi dhe ofrimi i shërbimeve për parkim
1. Parkingu nëntokësor funksionon 24 orë në ditë me pagesë.
2. Parkingjet tjera publike nëpër rrugët e qytetit funksionojnë 24 orë në ditë mirëpo pagesa për parking aplikohet nga ora 08:00 deri në orën 24:00. Automjetet të cilat janë parkuar në parking pas orës 24:00 dhe vazhdojnë të qëndrojnë në parking edhe ndaj tyre do të fillojë të aplikohet pagesa nga ora 8:00 e tutje.
3. Shërbimet e parkimit do të ofrohen për:
3.1 Banorët rezidentë dhe 
3.2 Shfrytëzuesit e tjerë.

4. Parkingjet publike të cilat janë në pronësi të komunës dhe të cilat gjenden te ndërtesat të banimit do të shfrytëzohen vetëm nga banorët rezident të ndërtesës.
Neni 7 

Mbyllja e përkohëshme e vendparkingjeve 

1. Mbyllja e përkohëshme e vendparkingjeve mund të bëhet në rastet e:

1.1Realizimit të punimeve në rastet e mirëmbajtjes së parkingut,

1.2Fatkeqësive natyrore ose fatkeqësive tjera.

Neni 8

Kategoritë e liruara nga obligimi i pagesës për parkim

1. Nga obligimi i shfrytëzimit të vendparkingjeve lirohen kategoritë si në vijim:

1.1 Veturat zyrtare të Komunës të Lipjanit,

1.2 Veturat diplomatike,

1.3 Personat me aftësi të kufizuara ose personi shoqërues i tij në rastet kur personi me aftësi të kufizuara është prezent,

1.4 Automjetet zyrtare të shërbimeve emergjente (automjetet me targa të policisë, zjarrëfikësit dhe shërbimet shëndetësore).
KAPITULLI III

MENAXHIMI DHE MIRËMBAJTJA E PARKINGJEVE
Neni 9
Procedura për menaxhimin dhe mirëmbajtjen e parkingjeve
Mbikqyrja, mirëmbajtja dhe menaxhimi i parkingjeve bëhet përmes operatorit ekonomik të përzgjedhur përmes procedurave të prokurimit publik. 

Neni 10
Obligimet dhe përgjegjësitë e operatorit ekonomik
1.Operatori ekonomik është përgjegjës për:

 1.1 Funksionimin e përditshëm të parkingjeve (kontrolli i hyrje daljeve në parkingje),

1.2 Evidentimi i automjeteve dhe targave, 

1.3 Mbikqyrja e pagesave dhe rezervimeve,

1.4 Parandalimi i parkimit të paautorizuar,
1.5 Mirëmbajtja e rendit dhe sigurisë,
1.6 Mirëmbajtja higjienike (hapësira komplet brenda parkingut, banjot dhe toaletet),
1.7 Mirëmbajtja e paisjeve teknike (sisteme, kamera, ndriqime, shenjëzimi horizontal,vertikal dhe digjital, laurat komplet me paisjet përcjellëse etj),
1.8 Grumbullimi – mbledhja e mjeteve nga shfrytëzimi i parkingjeve për Komunën si autoritet kontraktues.

2. Kushtet dhe kriteret e veçanta mbi formën dhe procedurën e inkasimit të mjeteve financiare dhe vendosjen e shenjëzimit horizontal, vertikal dhe digjital, laurat komplet me paisjet përcjellëse dhe të ngjashme do të përcaktohen me Kontratë e cila do lidhet në mes të Komunës dhe Operatorit Ekonomik siq përcaktohet me dispozitat e nenit 10 të kësaj Rregulloreje.

3. Operatori ekonomik obligohet të zbatojë kushtet e kontratës, ndërsa komuna ushtron mbikqyrjen e zbatimit të Kontratës.
KAPITULLI IV- NDALESAT 
           Neni 11
Ndalesat

1.Në parkingje ndalohet:

1.1Parkimi i automjeteve të dëmtuara ose pa targa,

1.2 Ruajtja e materialeve të rrezikshme,

1.3 Kryerja e riparimeve të automjeteve,

1.4 Tejkalimi i kohës së lejuar për parkim ,
1.5 Parkimi i automjetit në kundërshtim me sinjalizimin e trafikut vertikal dhe horizontal me të cilin është shënuar vendi i parkimit,

1.6 Parkimi dhe ndalimi i automjetit në vendet e rezervuara për parkim,

1.7 Zënia e vendparkingjeve duke vendosur rrethoja ose pengesa të ngjashme,

1.8 Shfrytëzimi i vendparkingjeve për qëllime biznesore,

1.9 Parkimi i automjeteve të rënda (kamionë, autobusë, traktorë , makina ndërtimore dhe të ngjashme),
1.10 Parkimi i automjeteve me lëndë të rrezikshme,

1.11 Çdo veprim tjetër që e rrezikon sigurinë, rendin publik ose funksionimin normal të parkingut.

KAPITULLI V – MASAT NDËSHKIMORE
Neni 12
Gjobat

Shqiptimi i gjobave apo masave tjera ndëshkimore do të bëhet nga Inspektorët përkatës komunal dhe Policia në përputhje me dispozitat e Ligjit për Kundërvajtje dhe dispozitat tjera ligjore përkatëse.
KAPITULLI VI – MBIKQYRJA DHE ZBATIMI
Neni 13
Mbikqyrja dhe zbatimi

Për mbikqyrjen dhe zbatimin e kësaj e Rregulloreje do të kujdeset Drejtorati për Shërbime Publike, Mbrojtje dhe Shpëtim , Drejtorati për Inspeksion dhe Drejtorati për Prokurim.
Neni 14
Autorizimet e Inspektorëve
Inspektorët përkatës komunalë janë të autorizuar të mbikqyrin  zbatimin e dispozitave të kësaj Rregulloreje nga ana e shfrytëzuesve të vendparkingjeve dhe operatorit ekonomik.
Neni 15
Bashkëpunimi institucional

Gjatë zbatimit të kësaj Rregulloreje, Komuna përmes inspektorëve komunalë , organeve tjera përkatëse dhe Operatori Ekonomik bashkëpunojnë me policinë e Kosovës dhe Instutucionet tjera kompetente sipas nevojës.
VII DISPOZITAT PËRFUNDIMTARE

Neni 16
Hyrja në fuqi

1.Kjo Rregullore hyn në fuqi 7 ditë pas publikimit në web faqen e Komunës.
Bottom of Form

Arsyetimi

Baza ligjore për miratimin e kësaj Propozim- Rregulloreje është e përcaktuar me dispozitat e neneve 11, 12 par.12.2 shkronja c), 16 dhe 17 të Ligjit për Vetëqeverisjen Lokale Nr.03/L-040, Gazeta Zyrtare e Republikës së Kosovës, nr.28 e datës 4 qershor 2008, nenit 15 shkronja a) dhe f) të Ligjit nr. 03/l-049 për Financat e Pushtetit Lokal Nr.03/L-049, Gazeta Zyrtare e Republikës së Kosovës nr. 27 e datës 03.06.2008, nenit 7 paragrafi 1 dhe 2 të Ligjit nr.05/L-087 për Kundërvajtje, Gazeta Zyrtare e Republikës së Kosovës nr.338 shtator 2016, nenit 2 dhe 7 të Ligjit Nr.05/L-088 për Rregullat e Trafikut Rrugor, Gazeta Zyrtare e Republikës së Kosovës nr 6 e datës 18 mars 2024 si dhe neneve 9 dhe 20 të Statutit të Komunës së Lipjanit Lipjanit .
Me vendim të Kryetarit të Komunës është formuar Komisioni për hartimin e kësaj Draft-Rregulloreje e cila pas finalizimit të saj i është nënshtruar procedurave të konsultimit dhe mbajtjes së debatit publik sipas procedurave të përcaktuara me dispozita ligjore.

Kjo Propozim - Rregullore ka për qëllim të përcaktojë kushtet dhe kriteret për mënyrën e organizimit dhe shfrytëzimit të parkingut publik nëntokësor të Komunës së Lipjanit i cili gjendet me hyrje dhe dalje në rrugën “Shqipëria” dhe në rrugën “Lidhja e Prizrenit” të qytetit të Lipjanit .

Propozim - Rregullorja përmban 7 kapituj e 15 nene.
Kapitulli i I përmban dispozitat e përgjithshme.

Kapitulli i II përmban  dispozitat mbi shfrytëzimin, rezervimin e parkingut dhe mënyra e pagesës.

Kapitulli i III përmban dispozitat për menaxhimin dhe mirëmbajtjen e parkingut.

Kapitulli i IV përmban dispozitat mbi ndalesat.

Kapitulli i V përmban dispozitat mbi masat ndëshkimore 

Kapitulli i VI përmban dispozitat për mbikqyrjen dhe zbatimin dhe 

Kapitulli i VII përmban dispozitat përfundimtare.
Nga të cekurat më lartë, kërkojmë nga Kuvendi i Komunës miratimin e kësaj Propozim-Rregulloreje.
1Nr. _____________

Lipjan , më _________2026
KRYETARI I KOMUNËS

                                                                                                       Imri Ahmeti

